
GOUVÈNÈ HOCHUL ANONSE ACHÈVMAN PWOJÈ SEKIRITE, MODÈNIZASYON 
AK ANBELISMAN WOUT KI KOUTE 8.6 MILYON DOLA NAN VILAJ CANISTEO 

NAN KONTE STEUBEN  
  

Nouvo pave, twotwa, vwa pou vire ak ekleraj amelyore sekirite, ankouraje touris 
ak amelyore aparans vizyèl vilaj istorik la  

  
Yo te fini pwojè a atan epi yo te respekte bidjè a  

  
Envestisman an ap konplete “Southern Tier Soaring" – ki se estrateji global 

rejyon an pou revitalize kominote yo epi devlope ekonomi an  
  
  
Gouvènè Kathy Hochul te anonse jodi a pwojè 8.6 milyon dola Depatman Transpò Eta 
New York (New York State Department of Transportation, NYSDOT) pou modènize 
Wout Eta 36 ak 248 nan Vilaj Canisteo, Konte Steuben, fini. Pwojè sa a te refè sifas 
wout yo, te kreye vwa pou vire ki dedye, reyabilite ak amelyore twotwa nan tout vilaj la, 
epi enstale akomodasyon pou pyeton ki amelyore sekirite pou tout itilizatè yo. Wout Eta 
36 ak 248 yo se wout enpòtan nan kominote a pou rezidan ak vizitè Canisteo, yon 
kominote istorik ki nan Southern Tier nan New York. Wout sa yo jwe yon wòl enpòtan 
pou konekte Canisteo ak rès rejyon Southern Tier a ansanm ak Vil Hornell nan nò ak pi 
lwen.  
  
"Envestisman nan enfrastrikti sa yo nan Vilaj Canisteo non sèlman te ogmante sekirite, 
men tou te fè vilaj la tounen yon kote ki pi fasil pou moun ka viv, travay ak leve yon 
fanmi", Gouvènè Hochul te deklare. "Sa a pral amelyore kalite lavi pou jenerasyon k 
ap vini yo epi ankouraje devlopman ekonomik rejyonal atravè Southern Tier".  
  
Pami amelyorasyon ki fèt pandan travay NYSDOT yo, nou jwenn:  

• Wout Eta 36 ki refèt la soti nan liy vilaj la nan pwent nòdwès pon Bennetts 
Creek nan sidès; ak Wout 248 soti nan Wout 36 nan nò rive nan pon 
Purdy Creek nan sid.  

• Ranplasman twotwa ki egziste yo ak adisyon 1,000 pye nouvo twotwa sou 
Wout Eta 36.  

• Enstalasyon nouvo limyè k ap kliyote rapid sou Wout Eta 36 ak Maple 
Street pou amelyore sekirite pyeton yo.  



• Enstalasyon limyè lari modèn, ki gen fòm glan, devan biznis yo sou Wout 
Eta 36  

• Nouvo vwa ki dedye pou vire agòch sou Wout Eta 36 pou diminye blokis 
epi amelyore sikilasyon an.  

• Nouvo pakin, ban ak aksè nan priz elektrik, tab piknik ak lòt amelyorasyon 
nan pak anba lavil vilaj la.  

  
Komisè Depatman Transpò Eta New York la, Marie Therese Dominguez, te 
deklare, "Envestisman sa a nan Canisteo se yon envestisman nan moun li yo, biznis ki 
sipòte yo, epi fanm ak gason ki konte sou rezo transpò nou an chak jou. Mwen trè fyè 
de travay ekip nou an nan NYSDOT te fè pou leve kominote a nan Canisteo, reyalize 
yon pwojè enpòtan ki sipòte ekonomi rejyonal la ak travay lokal yo".  
  
Canisteo gen ladan "Siy Vivan" (Living Sign) kote plizyè santèn pye pen eple non vilaj 
la, ke yo ka wè depi nan nivo lari a. An 2004, yo te ajoute Siy Vivan an nan Rejis 
Nasyonal Lokal Istorik yo. Anplis de sa, Canisteo se youn nan pi ansyen kominote nan 
Konte Steuben, kote orijin li remonte nan 18yèm syèk la. Pwojè a demontre angajman 
NYSDOT pou l envesti nan koridò anba lavil yo epi li bati sou siksè dènye pwojè 
anbelisman ak sekirite nan vilaj Watkins Glen ak Montour Falls.  
  
Senatè Eta a, Tom O'Mara, te deklare: "Envestisman kontinyèl eta a nan enfrastrikti 
transpò lokal nou an kontinye fè yon diferans pou bon jan kalite ak sekirite kominote zòn 
yo, epitou pou ranfòse ekonomi lokal yo. Nou apresye travay DOT Rejyon 6 paske yo 
konplete pwojè enpòtan sa a pou vilaj Canisteo".  
  
Manm Asanble a Joseph Giglio te deklare, "Se toujou yon bon nouvèl pou nou wè 
envestisman pou amelyore kalite lavi ak klima biznis nan kominote nou yo. Pa gen 
anyen ki pi enpòtan pase sekirite ak amelyorasyon nan twotwa yo epi ajoute limyè k ap 
kliyote pou ede travèse ap ogmante sekirite pyeton nan Vilaj Canisteo. Mwen apresye 
travay di responsab lokal yo ak Depatman Transpò a paske yo fini pwojè sa a".  
  
Majistra Vilaj Canisteo, Monica Recktenwald, te deklare "Nan non Konsèy 
Administrasyon Vilaj la pou Vilaj Canisteo a, mwen vle remèsye NYSDOT paske li te 
pote amelyorasyon nan ti Vilaj nou an, epi mwen apresye fason Eta a pèmèt rezidan 
nou yo, pwopriyetè biznis yo ak manm konsèy yo antre nan plan yo ak pwosesis la. 
Pwofesyonalis pèsonèl DOT la ak konpayi konstriksyon an montre te eksepsyonèl epi 
tout kesyon yo te toujou trete avèk pasyans. Yon lòt fwa ankò, mèsi a tout pati ki enplike 
yo".  
  
Manadjè Konte Steuben lan, Jack Wheeler, te deklare: "Gwo travay NYSDOT te 
konplete nan Vilaj Canisteo te amelyore aksè ak sekirite pou pyeton yo, amelyore 
sikilasyon an epi devlope plis zòn anba lavil la. Konte Steuben remèsye Gouvènè a, 
NYSDOT ak kontraktè li yo paske yo sipòte pwojè sa a, ki pral benefisye rezidan yo ak 
vizitè yo menm pandan plizyè ane k ap vini yo".  
  
Akselere Southern Tier Soaring  



Anons jodi a vin konplete pwojè “Southern Tier Soaring”, ki se plan global rejyon an pou 
jenere kwasans ekonomik ki djanm ansanm ak devlòpman kominote a. Eta te deja 
envesti plis pase 7.4 milya dola nan rejyon an depi 2012 pou jete baz pou plan an – 
atire fòs travay ki gen talan, devlope biznis epi pwomouvwa inovasyon. Kounye a, 
rejyon an ap akselere Southern Tier Soaring lan gras ak yon envèstisman 500 milyon 
dola Eta atravè Inisyativ Revitalizasyon Rejyon Nò (Upstate Revitalization Initiative) a, 
ke Gouvènè Cuomo te anonse an desanm 2015 lan. Envestisman 500 milyon dola eta a 
ap ensite biznis prive yo envesti plis pase 2.5 milya dola – epi plan rejyon an, jan li 
soumèt la gen pwojè pou plis pase 10,200 nouvo djòb. Gen plis enfòmasyon ki disponib 
isit la.  

